
PANANGIRUGI KADAGITI PANNAKAAMIENDAR ITI NAREBISAR A CHARTER TI 
SIUDAD KEN COUNTY TI HONOLULU 1973 (2017 NGA EDISION), KAS 
NAAMMIENDARAN, MAINAIG ITI PANNAKABUKEL TI KOMISION TI AGTUTUBO. 
 
 

NUPAY, segun iti Lehislatura ti Estado ti Hawaii (“Lehislatura”), ti Hawaii ti 
kababaan ti bilang dagiti agtutubo a botante a nakipaset iti Estados Unidos; ken   

 
NUPAY, natakuatan ti Lehislatura nga idi 2008, ti rate ti nakipaset a botante 

kadagiti agtawen iti 18- agingga 29-ti edadna ket 31 a porsiento; ken 
 
 NUPAY, malaksid kadagitoy, saan pay a kualipikado ti adu nga agtutubo nga 
agbotos ken naipaidam kadakuada ti pormal a papel iti proseso ti pulitika; ken  

 
NUPAY, adu kadagiti kapapatgan a parikut iti Siudad ken County ti Honolulu 

(“Siudad”), kas iti nalaka a pabalay ken publiko a transportasion, ket addaan kadagiti 
direkta nga epekto kadagiti agtutubo iti isla; ken 

 
NUPAY, idi 2018, imbaga ti Lehislatura a ti dumakdakkel a pannakipaset dagiti 

agtutubo iti proseso ti publiko a panagaramid iti paglintegan ket napateg iti interes ti 
estado ken nangaramid iti komision ti agtutubo tapno mammagbaga iti Gobernador ken 
iti Lehislatura maipapan kadagiti epekto dagiti paglintegan, kasapulan, panagtingiting, 
prayoridad, programa, ken badyet ti lehislatibo a mainaig iti agtutubo ti Hawaii; ken  

 
NUPAY, dagiti Milenial (tattao a naiyanak iti nagbaetan ti 1981 ken 1996) ken 

miembro ti Henerasion Z (tattao a naiyanak kalpasan ti 1996) ket naaddaan iti interes iti 
aktibismo kadagiti nalawa a saklaw dagiti isiu, kairamanan ti aglawlaw, panangkontrol iti 
tabako, ken panangsigurado nga agtalinaed ti Hawaii a tarigagayan a lugar a 
pagnaedan; ken 

 
NUPAY, ti Linteg 40 (2019) ti Konseho ti Siudad (“Konseho”), a mangiparit iti 

panagilako kadagiti produkto nga styrofoam ken kadagiti partikular a maminsan laeng a 
mausar a produkto a plastic iti Siudad, nakaala iti dakkel a suporta manipud kadagiti 
miembro ti Henerasion Z, kairamanan dagiti estudiante ti High School, kadagiti 
panagdengngeg iti imatang ti Konseho ken kadagiti komitena; ken  

 
NUPAY, ti Linteg ti Konseho 51 (2019), a mangiyestablisar iti “Pagtalinaedad ti 

Hawaii nga Hawaii – Kari iti Sapatatayo a Keiki” para kadagiti bisita iti Siudad, ket 
nakaala met iti dakkel a suporta manipud kadagiti miembro ti Henerasion Z, kairamanan 
dagiti adu nga elementaria ken dagiti estudiante nga adda iti intermediate a tawen a 
nangaramid kadagiti video a sumuporta iti linteg; ken 

 NUPAY, patien pay ti Konseho ti Siudad (“Konseho”) a ti panangaramid iti 
komision ti agtutubo ti Siudad tapno mammagbaga iti Konseho ken Mayor kadagiti isiu 
a mainaig kadagiti ubbing ken agtutubo ket mangipaay kadagiti agtutubo iti dakdakkel a 
papel iti proseso ti panagaramid iti linteg, panangpatanur kadagiti panguloen iti 
masakbayan, ken tumulong iti Siudad a mangpanday iti linteg ti publiko a mangtaming 
kadagiti pakaseknan ken kasapulan dagiti amin a residente ti Siudad; tatta, ngarud, 
 

ANAMONGAN KOMA ti Konseho ti Siudad ken County ti Honolulu: 
 
1. A ti sumaganad a saludsod ket maikabil iti 2020 a balota ti Sapasap a  

Panagbotos: 
 
“Amiendaran kadi ti Narebisar a Charter ti Siudad tapno maipasdek ti Komision ti 
Agtutubo iti babaen ti Mangimatmaton a Direktor?” 
 

2. A ti Artikulo VI, Kapitulo 1, Narebisar a Charter ti Siudad ken County ti Honolulu 
1973 (2017 nga Edision) (“Mangiturturong a Direktor”), ket maamiendaran 
babaen iti pananginayon iti maysa a baro a seksion a maiyannatup nga ikkan ti 
Tagarebisar iti Charter iti numero ken maibasa kas iti sumaganad: 

 
“Seksion 6-__. Komision ti Agtutubo –  

 
 1.   Adda koma ti komision ti agtutubo a buklen ti sangapulo-ket-lima a 
miembro, a ti tunggal maysa ket adda iti nagbaetan ti edad a sangapulo-ket-
uppat agingga duapulo-ket-uppat iti tiempo a pannakadutok ken agserbi iti salitan 
a termino a dua a tawen.  Ti komision ken dagiti miembrona ket saan a 
masakupan ti Seksion 13-103; no laketdi dagiti miembro a nakaabot iti edad ti 
kaaduan iti kanito ti pannakadutok ket nasken a nakarehistro a botante ti siudad.  
Siasinoman a miembro a saan a nakaabot iti edad ti kaaduan iti kanito ti 
pannakadutok ket mailaksid iti panangsurat iti aniaman a pinansial a 
panagipalgak a kalikaguman ti ordinansa agingga iti tawen ti kaaduan.  Tunggal 
miembro ti konseho ket mangdutok ti maysa a miembro ken mangdutok ti mayor 
iti innem a miembro.  Ti umuna a panagdutok ket mangrugi iti saan a nalablabes 
ngem Agosto 1, 2021, ken kas iti sumaganad: 
 

(a) Maysa tawen a termino: Walo a miembro, tallo ti dutokan ti mayor 
ken maysa ti dutokan ti tunggal maysa a miembro ti konseho a 
mangibagi kadagiti distrito 1, 3, 5, 7, ken 9. 

 
(b) Dua tawen a termino: Pito a miembro, tallo ti dutokan ti mayor ken 

maysa ti dutokan ti tunggal maysa a miembro ti konseho a 
mangibagi kadagiti distrito 2, 4, 6, ken 8. 

 
Tunggal sumaruno a panagdutok ket para iti termino nga agleppas iti dua a 
tawen manipud iti petsa a panagpaso ti tunggal termino a nakadutokan ti 
sinaruno.  Ti komision ket tinawen a mangpili iti pangulo manipud kadagiti 
miembrona ken agtignay ti komision babaen iti botos ti kaaduan kadagiti 
miembrona.  Aniaman a bakante ken nasken a mapunoan iti isu met laeng a 
wagas ti orihinal a pannakadutok. 

 
 2. Balakadan ti komision ti konseho ken ti mayor mainaig kadagiti 
epekto dagiti paglintegan, kasapulan, panagtingiting, prayoridad, programa, ken 
badyet a mainaig kadagiti ubbing ken agtutubo ti siudad.  Yebkas met ti komision 
dagiti prayoridad a paglintegan dagiti ubbing ken agtutubo ti siudad.  Ti komision 
ket sumungbat met kadagiti kiddaw para iti komento ken rekomendasion kadagiti 
bambanag a maiyuman iti komision babaen ti konseho, ti mayor, ken siasinoman 
nga opisial, ahensia kairamanan dagiti semi-autonomous nga ahensia, ken dagiti 
komite a tagabalakad ti sangay nga ehekutibo ken lehislatibo ti siudad. 
 
 3. Ipasdek ti komision dagiti pagalagadanna iti proseso ken 
pasingkedanna dagiti pagalagadan nga umannatup iti linteg.  Mabalin nga 
agipaulog ti konseho kadagiti ordinansa, a saan a sumiasi iti daytoy a seksion, a 
makaapektar iti komision. 
 
 4. Mabalin ti komision ti agala iti empleado no kasapulan tapno 
maasistaran daytoy iti panangipatungpalna kadagiti pagrebbenganna.” 
 

3. A ti Seksion 2, ti baro a paset ti Karte ken naka-underscore.  Iti panagrebisar, 
panangtipon, wenno panangiprinta kadagitoy a probision ti Charter a mainayon iti 
Narebisar a Charter ti Siudad ken County ti Honolulu 1973 (2017 nga Edision), 
saan a masapul nga inayon ti Tagarebisa iti Charter ti panangikabil iti 
underscore. 
 

4. A no dagitoy a probision ti Charter ket amiendaran ti aniaman a dadduma a 
pannakaamiendar ti Charter nga inaprobaran dagiti botante iti 2020 a sapasap a 
panagbotos, ti Tagarebisa iti Charter, iti panangrebisar, panangtipon, wenno 
panangiprinta iti Charter ket: 

 
a. Mabalin a mangpili wenno mangpili manen kadagiti artikulo, kapitulo, 

seksion wenno paset dagiti seksion, ken mangbaliw iti urnos dagiti 
reperensia ditoy;  

b. Ket, malaksid no nalawag a naikabil iti daytoy a probision wenno iti 

(kadagiti) dadduma a resolusion a mangamiendar kadagitoy a probision ti 
Charter, mangpasingked, agingga iti saklaw a mabalin, kadagiti amin a 
maaprobaran nga amiendar; ken 

 
c. Mabalinna ti mangbaliw iti kapitalisasion wenno dagiti porma dagiti 

numero ken dagiti gatad ti kuarta para iti panagpapada. 
 
5. Nga iti panangadaptar ti Konseho iti daytoy a resolusion, ti Klerk ti Siudad ket 

ken madutokan ditoy: 
 

a. A mangisagana kadagiti kasapulan a balota a kakuyog ti saludsod a 
linaon daytoy a resolusion ken addaan kadagiti baet a para iti “wen” ken 
“saan” a botos iti saludsod a maiparang kadagiti agbotos iti 2020 a 
sapasap a panagbotos.  Ti Klerk ti Siudad ket mabalin a mangaramid iti 
teknikal ken saan a napateg a panagbaliw iti porma ti saludsod a 
maiparang tapno maiyannatup daytoy iti porma dagiti dadduma a 
saludsod iti amiendar ti Charter a maiparang kadagiti agbotos iti isu met 
laeng a panagbotos; ken 
 

b. A mangipablaak kadagiti naisingasing iti ngato a pannakaamiendar ti 
Charter iti pang-inaldaw a pagiwarnak iti sapasap a sirkulasion ti Siudad 
ken County ti Honolulu iti saan a nababbaba ngem 45 nga aldaw sakbay ti 
pannakaisubmitarda kadagiti agbotos iti 2020 a sapasap a panagbotos. 

6. Nga apaman a maaprobaran ti saludsod iti amiendar ti Charter a naikabil iti 
daytoy a resolusion babaen iti kaaduan a botante a nagbotos iti daytoy, kas 
sertipikado, dagiti amiendar iti Charter a naisingasing iti daytoy a resolusion ket 
maaddaan iti bileg inton Enero 2, 2021. 
 

      IMPARANG NI: 
      Tommy Waters      
 
 
 
 
 
 
 
 
 
 
 
PETSA TI PANNAKAIPARANG: 
 
 
Disiembre 13, 2019 
Honolulu, Hawaii Dagiti miembro ti Konseho 


